
	1. 
	ՀՀ ֆինանսների նախարարություն
/01/8-5/11000-2019, 03.07.2019/ 

	Հայաստանի Հանրապետության ֆինանսների նախարարությունը Ձեր ս.թ. հունիսի  21-ի N 01/16.1/7711-19 գրությամբ ներկայացված՝ «ՀՀ բարձր տեխնոլոգիական արդյունաբերության նախարարությանը Հայաստանի Հանրապետության մի շարք բաժնետիրական ընկերություններում Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու, Հայաստանի Հանրապետության կառավարության 2004 թվականի ապրիլի 8-ի N 435-Ա որոշման մեջ փոփոխություններ կատարելու և մի շարք որոշումներ ուժը կորցրած ճանաչելու մասին» ՀՀ կառավարության որոշումների նախագծերի վերաբերյալ հայտնում է հետևյալը.
«ՀՀ բարձր տեխնոլոգիական արդյունաբերության նախարարությանը Հայաստանի Հանրապետության մի շարք բաժնետիրական ընկերություններում Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու, Հայաստանի Հանրապետության կառավարության 2004 թվականի ապրիլի 8-ի N 435-Ա որոշման մեջ փոփոխություններ կատարելու և մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծին (այսուհետ՝ Նախագիծ), ապա առաջարկում ենք Նախագծի 4-րդ կետում նշված «ՀՀ պետական բյուջեի հաշվին»  արտահայտությունը փոխարինել «ՀՀ 2019 թվականի պետական բյուջեով ՀՀ բարձր տեխնոլոգիական արդյունաբերության նախարարությանը հատկացված ընդհանուր միջոցների հաշվին» արտահայտությամբ: 
	Ընդունվել է:
	Առաջարկվող փոփոխությունը կատարվել է:

	2. 
	ՀՀ պաշտպանության նախարարություն           /ՊՆ/510/1145-2019 09.07.2019/
	[bookmark: _GoBack]2019 թվականի հունիսի 24-ի Ձեր N 01/16.1/7711-19 գրության առնչությամբ հայտնում եմ, որ ՀՀ բարձր տեխնոլոգիական արդյունաբերության նախարարությանը Հայաստանի  Հանրապետության մի շարք բաժնետիրական ընկերություններում Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու,   Հայաստանի  Հանրապետության  կառավարության  2004 թվականի ապրիլի 8-ի N 435-Ա որոշման մեջ փոփոխություններ կատարելու և մի շարք որոշումներ ուժը կորցրած ճանաչելու մասին Կառավարության որոշման նախագծի վերաբերյալ ունենք հետևյալ առաջարկությունները.
1. նախագծի 1-ին կետում «Երևանի մաթեմատիկական մեքենաների գործարան», «և «Գեոկոսմոս»» բառերը, ինչպես նաև 3-րդ կետի 6-րդ ենթակետը հանել, իսկ 3-րդ կետի 1-ին ենթակետում «որոշումը» բառը փոխարինել «որոշման 2-րդ կետը» բառերով` հաշվի առնելով ՀՀ զինված ուժերի համար նշված ընկերությունների գործունեության կարևորությունը, 	
2. նախագծի 3-րդ կետի 5-րդ ենթակեը հանել, քանի որ չլուծված է մնում համապատասխան ընկերության բաժնետոմսերի կառավարումն իրականացնող պետական մարմնի հարցը և առանձին կետով նախատեսել ՀՀ կառավարության 19.06.2014թ. N 624-Ա որոշման 4-րդ կետում «Հայաստանի Հանրապետության պաշտպանության նախարարությանը» բառերը «Հայաստանի Հանրապետության բարձր տեխնոլոգիական արդյունաբերության նախարարությանը» բառերով փոխարինելու փոփոխությունը, 
3. նախագծի 4-րդ կետում լրացնել նոր ենթակետ` հետևյալ բովանդակությամբ. 
«2) ապահովել սույն որոշման 1-ին կետում նշված բաժնետիրական ընկերությունների արտադրական հզորությունների ավելացման և (կամ) ըստ անհրաժեշտության հիմնական միջոց հանդիսացող գույքի օտարման հետ կապված հարցերի քննարկումը Հայաստանի Հանրապետության պաշտպանության նախարարության հետ:»:	
	Ընդունվել է մասնակի:
	Ռազմարդյունաբերության ոլորտի գործառույթները ամբողջական իրականացնելու անհրաժեշտությունից ելնելով նշված ձեռնարկությունների գործունեությունը նպատակահարմար է Բարձր տեխնոլոգիական արդյունաբերության նախարարության համակարգում:

/Տես նաև ՀՀ ազգային անվտանգության խորհրդի քարտուղարի դիրքորոշումը/:


	3. 
	ՀՀ ազգային անվտանգության խորհրդի քարտուղար
/06/7.0/33133-2019, 16.07.2019/ 
	2019 թվականի հուլիսի 12-ի Ձեր N 01/16.1/8202-19 գրության առնչությամբ հայտնում եմ, որ ՀՀ բարձր տեխնոլոգիական արդյունաբերության նախարարությանը Հայաստանի  Հանրապետության մի շարք բաժնետիրական ընկերություններում Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու,  Հայաստանի  Հանրապետության  կառավարության  2004 թվականի ապրիլի 8-ի N 435-Ա, Հայաստանի Հանրապետության կառավարության 2014թ. հունիսի 19-ի N 624-Ա որոշումների մեջ փոփոխություններ կատարելու և մի շարք որոշումներ ուժը կորցրած ճանաչելու մասին Կառավարության որոշումների նախագծերի վերաբերյալ առաջարկություններ և դիտողություններ չունենք:
Միաժամանակ հարկ ենք համարում կատարել հետևյալ դիտարկումները՝
ա. «Տիեզերական գործունեության մասին» և հարակից օրենքների փաթեթը գտնվում է կառավարության կողմից քննարկման վերջին փուլում և մոտ ապագայում այն կմտնի կառավարության օրակարգ, իսկ հաջորդ փուլով կներկայացվի Ազգային ժողով՝ հաստատման:
Բարձր տեխնոլոգիական արդյունաբերության նախարարությունը դառնալու է տիեզերական արդյունաբերությանը վերաբերվող ոլորտը համակարգող լիազոր մարմինը (այս պահին նախարարության կազմում գործում է տիեզերական բաժին): «Գեոկոսմոս» ՓԲԸ հիմնական գործառույթը վերաբերում է երկրի հեռահար դիտարկմանը: Դիտարկման արդյունքում  ստացված  տվյալները  կարող  են  օգտագործվել  ոչ  միայն  հետախուզական
և ռազմական քարտեզագրության նպատակներով, այլ նաև գյուղատնտեսական, օդերևութաբանական, գիտական, կադաստրային քարտեզագրության, քաղաքաշինության, ռազմարդյունաբերության և տնտեսության այլ ոլորտներում: Հաշվի առնելով կառավարության կառուցվածքի վերջին փոփոխությունների տրամաբանությունը և կառավարության կողմից հռչակած տնտեսական հեղափոխության տեսլականը, մասնավորապես՝ բարձր տեխնոլոգիական արդյունաբերության նախարարության գործառույթները և նպատակները, «Գեոկոսմոս»  ՓԲԸ-ի ամբողջական անցումը Բարձր տեխնոլոգիական արդյունաբերության նախարարության ենթակայության ներքո անհրաժեշտ պայման է ձեռնարկության պոտենցիալի լրիվ օգտագործման և տնտեսության այլ ճյուղերի վրա ևս դրական ազդեցություն ունենալու համար: 
Անհրաժեշտ ենք համարում նաև փաստել, որ «Գեոկոսմոս»  ՓԲԸ-ն, չնայած վերջին տարիներին լայնամասշտաբ ֆինանսական ներդրումներին, այս պահին տեխնիկապես պատրաստ չէ կատարել իր վրա դրված գործառույթները և ըստ էության չի գործում:
բ. Հաշվի առնելով այն հանգամանքը, որ կառավարության կառուցվածքի վերջին փոփոխություններով ռազմարդունաբերության կոմիտեն անցնում է Բարձր տեխնոլոգիական արդյունաբերության նախարարության ենթակայության տակ, այսինքն ռազմարդյունաբերությունը դիտարկվում է որպես բարձր տեխնոլոգիական արդյունաբերության մաս, այլ ոչ միայն որպես ռազմական պոտենցիալի ավելացման գործիք, հարկ ենք համարում նշել, որ այդ անցումն արդյունավետ կլինի ռազմարդյունաբերական համալիրի Բարձր տեխնոլոգիական արդյունաբերության նախարարությանն ամբողջական անցման պարագայում, քանի որ անթույլատրելի է ռազմարդյունաբերական ենթակառուցվածքների տարանջատումը և տարբեր գերատեսչությունների ենթակայությամբ գործունեության ծավալումը:
Կառավարության կառուցվածքի վերջին փոփոխություններից բխում է, որ համապատասխան դրական դինամիկայի պարագայում ռազմարդյունաբերությունը կարող է և պետք է վերածվի ընդհանուր տնտեսության լոկոմոտիվներից մեկի, այլ ոչ թե առանձին գործող և մշտապես պետության ֆինանսական աջակցության ներքո գտնվող ոլորտի, ինչպես եղել է վերջին տարիներին:
	Ընդունվել է ի գիտություն
	

	4. 
	ՀՀ արդարադատության նախարարություն
/ 01/27.1/15624-2019, 15.07.2019/ 

	«ՀՀ բարձր տեխնոլոգիական արդյունաբերության նախարարությանը Հայաստանի  Հանրապետության մի շարք բաժնետիրական ընկերություններում Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու,   Հայաստանի  Հանրապետության  կառա¬վարության 2004 թվականի ապրիլի 8-ի թիվ 435-Ա, Հայաստանի Հանրապետության կառավարության 2014 թվականի հունիսի 19-ի թիվ 624-Ա որոշումների մեջ փոփոխություններ կատարելու և մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի.
	1/ վերնագրում և ամբողջ տեքստում ,,թ.,, հապավումն անհրաժեշտ է փոխարինել ,,թվականի,, բառով:
	2/ նախաբանում անհրաժեշտ է հղում կատարել ,,Կառավարության կառուցվածքի և գործունեության մասին,, ՀՀ օրենքին՝ նկատի ունենալով նախագծի հիմնավորման և ,,Նորմատիվ իրավական ակտերի մասին,, ՀՀ օրենքի 13-րդ հոդվածի 1-ին մասի պահանջները:

3/ 2-րդ կետի 3-րդ ենթակետում ,,«կանոնա¬դրություններում» բառը փոխարինել  «կանոնադրությունում» բառով,, բառերն անհրաժեշտ է փոխարինել ,,«ընկերությունների կանոնա¬դրություններում» բառերը փոխարինել  «ընկերության կանոնադրությունում» բառերով,, բառերով:
4/ 4-րդ կետի 2-րդ ենթակետում ,,858-Ա որոշման,, բառերն անհրաժեշտ է փոխարինել ,,858 որոշման,, բառերով:
Նկատի ունենալով, որ նախագծի 4-րդ կետում ուժը կորցրած է ճանաչվում միայն 1-ին ենթակետում նշված ՀՀ կառավարության 1998 թվականի փետրվարի 5-ի թիվ 48 որոշումը, իսկ 4-րդ կետի 2-րդ, 3-րդ, 4-րդ և 5-րդ ենթակետերում նախատեսվում են ՀՀ կառավարության որոշումների մեջ փոփոխություններ, ուստի այդ մասին անհրաժեշտ է նշել նախագծի վերնագրում: Այդ առումով նախագծի վերնագիրն անհրաժեշտ է խմբագրել՝ նկատի ունենալով ,,Նորմատիվ իրավական ակտերի մասին,, ՀՀ օրենքի 12-րդ հոդվածի 1-ին մասի պահանջները:

Առաջարկվող փոփոխությունը կատարվել է:

Առաջարկվող փոփոխությունը կատարվել է:








Առաջարկվող փոփոխությունը կատարվել է:







Առաջարկվող փոփոխությունը կատարվել է:

Առաջարկվող փոփոխությունը կատարվել է:



















